
Annotatsiya 

Maqola Markaziy Osiyoning taniqli geobotanik olimasi Anna Danilova Pyataeva xotirasiga bag'ishlangan. Anna 
Danilovna uzoq yillar O‘rta Osiyo davlat universiteti (hozirgi O‘zbekiston Milliy universiteti) Biologiya fakultetida ishlagan. 
Oʻrta Osiyo boʻylab tashkil etilgan koʻplab ekspeditsiyalarga rahbarlik qilgan va qatnashgan. 

Аннотация 
Статья посвящена памяти выдающегося исследователя геоботаникa Средней Азии Анны Даниловой 

Пятаевой. Анна Даниловна долгие годы работала на биологическом факультете Среднеазиатского 
государственного университетa (ныне Национальный университет Узбекистана). Онa возглавлялa и 
участвовалa во многих экспедициях, организованных по всей Центральной Азии. 

Abstract 
The article is dedicated to the memory of the outstanding geobotanist researcher of Central Asia Anna Danilova 

Pyataeva. Anna Danilovna worked for many years at the biology department of the Central Asian State University (now 
the National University of Uzbekistan). She led and participated in many expeditions organized throughout Central Asia. 

 
Kalit so‘zlar: bibliografiya, ekspeditsiya, flora, gerbariy, O‘rta Osiyo, Scorzonera. 
Ключевые слова: библиография, экспедиция, флора, гербарий, Средняя Азия, Scorzonera. 

O‘rta Osiyo, xususan O‘zbekiston florasini o‘rganish, floristik va sistematik tadqiqotlarning 

asosida gerbariy fondlarida saqlanayotgan gerbariylar yotadi. Ana shunday hududlar florasiga oid 
bir yarim milliondan ortiq gerbariy fondini o’z ichiga olgan fond bu O’zbekiston Milliy gerbariysidir. 
Mazkur fondni boyitishda, O‘rta Osiyo, xususan O‘zbekiston hududlari bo’ylab ko’plab geobotanik 
va floristik tadqiqotlar olib borgan va o’zining munosib hissasini qo’shgan olima ayollardan biri 
Pyataeva Anna Danilovnadir. 

Anna Danilovna Pyataeva 1906-yil 31-yanvarda Toshkent shahrida tug‘ilgan. 1926-yilda o‘rta 
maktabni tugatgach, O‘rta Osiyo davlat universitetining (hozirgi O’zbekiston Milliy univeristeti) 
Qishloq xo‘jaligi fakultetiga o‘qishga kirgan va 1931-yilda g‘o‘za agronomi diplomini olgan. Qisqa 
vaqt davomida bo’lajak olim Chardjou shahrida agronom-seleksioner bo‘lib ishlagan. Keyin esa 
O‘rta Osiyo o‘g‘itlar va tuproqshunoslik institutida kichik ilmiy xodim. Jamoatchilik va institut 

rahbariyati tavsiyasiga ko‘ra, O‘rta Osiyo davlat universitetining Geobotanika kafedrasi mudiri Ye.P. 
Korovin tavsiyasiga ko’ra Oʻsimliklar sistematikasi va geografiyasi kafedrasiga aspirant sifatida 
oʻqishga kirgan [2]. 

1939-yilda Anna Danilovna biologiya fanlari nomzodi ilmiy darajasini olish uchun “Raqobat 
tau-sag‘izlarning tabiatda tarqalishi omili sifatida” mavzusidagi dissertatsiyasini muvaffaqiyatli 
himoya qildi. Ye.P Korovin ta'kidlaganidek. 1958-yilda nashr etilgan "O'simlik qoplamidagi ba'zi 
munosabatlar to'g'risida" asari tau-saghyz (Scorzonera tau-saghyz Lipsch. & G.G.Bosse) ning bir 
qator boshqa o'simliklar, xususan, Festuca va Artemisia turlari bilan raqobatdosh munosabatlarini 
o'rganadi. Shuni ta'kidlash kerakki, bu o'rinda muallifni nafaqat kauchukli o'simlik sifatida tau-sag'iz, 
balki umumiy savol - o'simliklarni yumshatishda raqobat munosabatlarining ahamiyati ham 
qiziqtiradi. 1939-yildan Yuksak o‘simliklar kafedrasida assistent, 1943-yildan katta o‘qituvchi, 1946-
yildan shu kafedraning dotsenti va 1967-yilgacha O‘rta Osiyo davlat universiteti Biologiya va tuproq 
fakultetida ishlagan. 

Anna Danilovna Oʻrta Osiyoning turli mintaqalari (Tyan-Shan, Pomir-Oloy, Gʻarbiy Kopetdog‘, 
Jungʻor-Olatau va boshqalar) florasini oʻrganish boʻyicha koʻplab ekspeditsiyalarda qatnashgan va 
boshchilik qilgan. U Markaziy Osiyoning endem florasini o'rgandi - bu mintaqada o'simliklarning 
shakllanishining asosiy masalalaridan biri hisoblanadi. 1947-1948-yillar – Xisor tizmasining 
Sangardak, Toʻpalang, Sharg’un, Obizarang daryolari havzalari o’simliklar qoplamini va hayvonlar 
dunyosini o’rganish bo’yicha kompleks ekspeditsiyalarda qatnashgan. Natijada yuqorida keltirilgan 
yillarda olima tomonidan 2000 dan ortiq gerbariy namunalari terilgan [3]. 

Anna Danilovna yosh mutaxassislarni, shogirdlari orasidan fan nomzodlari, tadqiqotchilar va 
o‘qituvchilarni tayyorlashga katta e’tibor beradi. A.D. Pyataeva 20 yil davomida (1943 yildan 1963 
yilgacha) doimiy ravishda Toshkent davlat universiteti (hozirgi O’zbekiston Milliy univeristeti) 
Biologiya va tuproqshunoslik fakulteti Ilmiy kengashi ilmiy kotibi, Butunittifoq botanika jamiyati va 
“Bilim” jamiyati a’zosi bo‘lgan. Anna Danilovna Respublika Oliy Kengashining Faxriy yorlig'i va 
1941-1945 yillardagi Ulug‘ Vatan urushi yillarida “Jasoratli mehnati uchun” medali bilan 
taqdirlangan (1-rasm) [2]. 

Q.Zokirov va boshqalar tomonidan olimaning 33 ta bosma va 29 ta qoʻlyozma ilmiy ishlarning 
muallifi ekanligi keltirilgan [2]. Fan uchun hammualliflikda 2 ta tur kiritgan [1].  
A.D. Pyatayeva umrining so’ngiga qadar bir nechta qo’lyozmalar yozgan, biroq ularning aksariyati 
chop etilmagan.  

Anna Danilovna Pyataevaning aniq favot etgan yili aniq emas. Uning shogirdlarining 
eslashlaricha olima 1981-yillarda Toshkentda vafot etgan bo’lishi mumkin. 

1-rasm. A.D. Pyataeva (Zokirov va boshq., 1976) 

 
A.D. Pyataeva sharafiga to‘qqizta tur tasvirlangan: Jurinea pjatajeviae Iljin (1960), 

Tanacetum pjataevae Kovalevsk. (1961), Cancrinia pjataevae (Kovalevsk.) Tzvelev (1961), 
Tanacetopsis pjataevae (Kovalevsk.) Karmysch. (1966), Lepidolopsis pjataevae (Kovalevsk.) Myrz. 
(1972), Neuroloma pjataevae Pachom. (1974), Achoriphragma pjataevae (Pachom.) Soják (1982), 
Climacoptera pjataevae U.P.Pratov (1986), Parrya pjataevae (Pachom.) D.A.German & Al-
Shehbaz (2013). 

Birinchi muallif olimaning eng yaxshi o’quvchilaridan biri hisoblanadi (2-rasm). Shuning 
uchun shaxsan Anna Danilovna haqidagi fikrlarini shundayligicha keltirishni lozim deb topdik. “Olim 
bo'lish haqiqiy da'vat ekanligiga ishonamiz. Olimdek mas’uliyatli va murakkab kasbni har kim ham 
o‘zlashtira olmaydi. Bizningcha, Anna Danilovna o‘z kasbini chin dildan sevgan olim edi. U o'z 
ishiga chin yurakdan munosabatda bo'ldi, zavq oldi. Anna Danilovna juda mehribon va ko’makdosh 
edi, u nafaqat o'qituvchi, balki buyuk olim akademik E.P. Korovin rahbarligida tahsil olganligidadir. 
U har qanday yosh olimga individual yondashuvni qanday topishni bilardi va shu bilan birga 
nafaqat shogirdlariga, balki o'zgalarga ham munosabatda edi. O‘z shogirdlari uchun u eng yaqin 
do‘st va yordamchi edi, shogirdlarining qiziqishlarini yaxshi bilardi va hurmat qilardi, u ham juda 
yaxshi psixolog edi – sabr-toqat va qunt bilan, kerak bo‘lsa, bir emas, bir necha bor shogirdlariga 
tushuntirardi. U ilmga to‘liq singib ketgan, yaxshi olim va halol inson edi. Biz uchun Anna Danilovna 
Pyataeva haqiqiy olimning yorqin namunasi bo'lgan va hozir ham shundaydir”. 

2-rasm. T. Raximovaga esdalik uchun berilgan A.D. Pyatayevaning sovg’asi  

(T. Raximovaning shaxsiy arxividan) 
 

Biz Anna Danilovnani ajoyib, juda kamtarin, do'stona olim sifatida bilamiz, u doimo 
atrofidagilarga xurmat ko'rsatardi. Pyataeva g'amxo'r o'qituvchi edi. U nafaqat o‘zi ilm-fanda 
sidqidildan xizmat qilgan, balki shogirdlari va hamkasblari, uni tanigan barcha insonlar qalbida 
chuqur, o‘chmas iz qoldirdi. Anna Danilovnaning yorqin xotirasi doimo qalbimizda qoladi. 

A.D. Pyatayeva tomonidan chop etilgan taksonlar (IPNI, 2024) 

Perovskia kudrjaschevii Gorschk. & Pjataeva, Bot. Mater. Gerb. Bot. Inst. Komarova Akad. 

Nauk S.S.S.R. 16: 290. 1954 

